
Республикалық жасөспірімдер олимпиадасы-2021. 

Қорытынды кезең 

8 сынып 

Ережелер: 

 Орындалу уақыты: 180 минут 
 Калькулятор қолдануға рұқсат етіледі. 

 Кез-келген анықтамалық материалдарды, оның ішінде кез-келген 

кестені және төменде келтірілген ерігіштік кестесінен басқа 

кестелерді пайдалануға тыйым салынады. 

 Жұмыс үшін жалпы балл – 45 балл.  

 

 

Металдардың электрохимиялық кернеу қатары 

ТЕСТ  (7 балл) 
 
 

1. 115 натрийдің зат мөлшерін (мольмен) табыңыз.  

 А) 0,5             Б) 2,5              В) 5                Г) 11,5 

 

2. Төмендегі металдардың қайсы сілтілік-жер металл емес? 

 А) Ba              Б) Mg             В) Sr               Г) Re 

 

3. CuSO4x5H2O қосылысындағы оттектің массалық үлесі қанша? 

A) 47,8%   Б) 57,6% В) 64,2% Г) 55,3% 

 

4. Қай қосылыс негіз болып табылады? 

А) H2O             Б) КOH          В) HNO3         Г) Na2SO4 

 

5. 1,12 л (қ.ж.) ацетилен (С2Н2) алу үшін жұмсалатын кальций карбидінің (СаС2) массасы 

қандай? 

А) 3,2 г             Б) 6,4 г           В) 9,6 г            Г) 1,6 г 

 

6. Газдың сутекпен салыстырғанда тығыздығы 14-ке тең. Осы газдың ауамен 

салыстырғанда тығыздығын табыңыз. 

A) 0,966  Б) 0,29  В) 28     Г) 29 

 

7. Қай молекулада ковалентті полюсті байланыс бар? 

            А) NaCl            Б) Cl2                  В) NH3                 Г) MgBr2 

 

8.  Қай реакция нәтижесінде газ бөлінеді? 

          А) CaO + CO2                          Б) CaCl2 + AgNO3       

          В) Ca(OH)2 + HCl                   Г) CaCO3 + HCl 

 

9. Құрамында 13,9% Ca, 63,9% W және 22,2% O кездесетін шеелит минералының 

формуласын анықтаңыз. 

    A) СaWO3        Б) CaWO4          В) Ca(WO2)3          Г) CaWO5 

 

 

10. Реакцияны теңестіріп, коэффициенттер қосындысын табыңыз: 

Cr(OH)3 + Br2 + NaOH = Na2CrO4 + NaBr + H2O 

  А) 30                  Б) 31                В) 32                Г) 33 

 



Есеп 1. Пластикалық металл  (6 балл) 
 
Мыс – алтын-қызғылт түсті, пластикалық, ауыспалы металл. Массасы 38,4 г мыс артық 

мөлшердегі концентрлі азот қышқылымен әрекеттесті. Реакция кезінде газ күйінде 

бинарлы қосылыс түзілді. Газды артық мөлшердегі оттек қатысында суда ерітіп, көлемі 

500 мл күшті қышқылы ерітіндісін алды. 

 

1. Жүрген барлық реакция теңдеулерін жазыңыз (2,5 балл) 

2. Металмен қышқыл реакцияласқанда бөлінген газдың көлемін (қ.ж.) анықтаңыз. (2 

балл) 

3. Алынған ерітіндідегі қышқылдың молярлық концентрациясын табыңыз. (1.5 балл) 

 

 
 

Есеп 2. «Сиқырлы қышқыл» (8 балл) 

Мектепте бізге тұз қышқылы, фторсутек қышқылы секілді күшті қышқылдардың өзі 

алтын, платина секілді асыл металдарды еріте алмайды деп үйретеді. Бірақ біздің 

зертханада «сиқырлы қышқыл» бар және оны «Патша шарабы» деп атайды. «Патша 

шарабы» - бұл концентрлі азот HNO3 және тұз қышқылының HCl 1:3 қатынасындағы 

қоспасы. Бұл атау спирттік ішімдік атауына байланысты емес, қоспаның алтын секілді 

асыл металдарды еріте алу қабілетіне негізделіп қойылған.    

Бір аңызда австриялық химиядан Нобель иегер ғалымы оны тұтқынға алғанда өзінің 

алтын Нобель медалінен айрылып қалмау мақсатында ежелгі алхимиялық алтынды еріту 

әдісін қолданған деседі. Ол үшін ғалым концентрлі азот және тұз қышқылдарын 

араластырып, пайда болған қоспаға өзінің алтын медалін салып қояды. Реакция 

нәтижесінде азот монооксиді және алтынның комплекс ерітіндісі (құрамында 58% алтын, 

41,7% хлор бар) пайда болған. Ғалым осы ерітіндіні ыдысқа құйып, сақтап қояды. 

Тұтқыннан босағаннан соң ерітіндіден алтынды қайта бөліп алған дейді. 

1. Алтыны комплексінің химиялық формуласын анықтап, комплекстегі алтынның 

зарядын табыңыз. (3 балл) 

2. Алтынды еріту реакциясын жазып, оны жартылай реакция әдісімен теңестіріңіз. (2 

балл) 

3. Пайда болған комплекстен алтынды бөліп алу әдісін жазыңыз (3 балл) 

 

Есеп 3. Периодтық заң (11 балл) 
 

1. Көміртек атомының толық электрондық конфигурациясын жазыңыз (1 балл) 

2. Кремний атомының толық электрондық конфигурациясын жазыңыз (1 балл) 

3. Көміртегі мен кремнийдің электрондық конфигурацияларындағы ұқсастықтар мен 

айырмашылықтарды анықтаңыз. Себебі неде? (2 балл) 

https://ru.wikipedia.org/wiki/%D0%A1%D0%BE%D0%BB%D1%8F%D0%BD%D0%B0%D1%8F_%D0%BA%D0%B8%D1%81%D0%BB%D0%BE%D1%82%D0%B0


Айталық, бізге параллель бір әлемде (бұдан әрі біз оны Лапута деп атайық)   орбитальда 6 

емес, тек 4 электрон сыя алады. Электрондық деңгейлерді толтырудың барлық басқа 

ережелері біздің ғаламдағы ережелермен сәйкес келеді. 

4. Лапутаның әлемінің периодтық жүйесінің алғашқы үш периодын салыңыз. 

Элементтік таңбалар ретінде ядро зарядтарын (3 балл) қолданыңыз. (Кестеде 

элементтің таңбасын көрсетіп, қандай элементтер s-топқа, ал қайсысы р-топқа 

жататынын көрсету жеткілікті) 

5. Лапутадағы қай элемент біздің әлемдегі көміртегі элементіне ұқсас? (1 балл) 

6. Лапута әлеміндегі қандай ереже «октет» ережесіне ұқсас болады? (1 балл) 

7. Лапутада металдық қасиет көрсететін бір элементті (кез келген) жазыңыз. (1 балл) 

8. Лапутада бейметалдық қасиет көрсететін бір элементті (кез келген) жазыңыз. (1 

балл) 

 

 

Есеп 3. Белгісіз құйма (13 балл) 

 

Массасы 10 г марганецтен және басқа екі элементтен тұратын құйманың (құрамында 

қосындылар жоқ) үлгісі артық мөлшердегі концентрлі азот қышқылынан қыздыру арқылы 

әрекеттесті (1-3 реакциялар). Реакциядан кейін алынған газдар артық мөлшердегі кальций 

гидроксиді ерітіндісі арқылы өткізілді (4-5 реакциялар), нәтижесінде 5 г ақ тұнба пайда 

болды. 

Газдарды бөліп алғаннан кейін қалған ерітіндіні азот қышқылы толық буланғанға дейін 

мұқият қыздырды. Кейін қалған ерітіндіні көлемдік колбаға құйып, дистилденген сумен 

150,0 мл көлеміне дейін сұйылтты. Алынған ерітіндінің 30,0 мл-і металдар ерітіндіден 

толық бөлінгенше электролизге ұшырады (6-7 реакциялар). Электролиздің соңында 

анодта 0,426 л (қ.ж.) оттегі бөлінді. 

Осы ерітіндінің тағы 30 мл үлгісіне артық мөлшерде натрий гидроксиді ерітіндісі қосылды 

(8-9 реакциялар). Пайда болған тұнба қоңырайғаннан кейін (10 реакция) m г тұрақты 

массаға дейін ауада күйдірілді (11-12 реакциялар). 

1. Азот қышқылында ерітілгеннен кейін алынған ерітінді аммиак тиоцианатымен қан-

қызыл түс беретіндігін ескере отырып, қорытпаның сапалық және сандық құрамын 

(барлық компоненттердің массалық үлестері) анықтаңыз. (5 балл) 

  

2. Барлық жүрген реакциялардың теңдеулерін жазыңыз. (6 балл) 

 

3. m мәнін анықтаңыз (2 балл) 

 


